
Հայաստանի Հանրապետության կառավարության «Հայաստանի Հանրապետության  կառավարության 2021  թվականի հունիսի  3-ի N 927-Լ որոշման մեջ փոփոխություններ և լրացումներ կատարելու մասին»  որոշման նախագծի

	1. ՀՀ արդարադատության  նախարարություն 
	03.12.2021թ.

	
	N //39691-2021

	Դիտողություններ և առարկություններ չկան։
	

	2. ՀՀ տարածքային կառավարման և ենթակառուցվածքների նախարարություն

	06.12.2021թ.

	
	N ԳՍ//31279-2021

	Դիտողություններ և առաջարկություններ չկան։
	

	3. ՀՀ ֆինանսների նախարարություն
	10.12.2021թ.

	
	N 01/8-1/20177-2021

	1. Հայաստանի Հանրապետության կառավարության 2021 թվականի հունիսի 3-ի N 927-Լ որոշման մեջ փոփոխություններ և լրացումներ կատարելու մասին ՀՀ կառավարության որոշման նախագիծ (այսուհետ՝ Նախագիծ 1).
Նախագիծ 1-ով նախատեսվում է ՀՀ կառավարության 03.06.2021թ. N 927-Լ որոշմամբ հաստատված՝ ՀՀ-ում ինտենսիվ այգեգործության զարգացման, արդիական տեխնոլոգիաների ներդրման և ոչ ավանդական բարձրարժեք մշակաբույսերի արտադրության խթանման պետական աջակցության 2021-2023 թվականների ծրագրում (այսուհետ՝ Ծրագիր) կատարել մի շարք փոփոխություններ և լրացումներ, այդ թվում՝ ոռոգման արդիական համակարգերի ներդրման ծախսերի փոխհատուցումն ավելացնել՝  հաստատված 22%–ի ու 25%-ի փոխարեն սահմանելով 50%, բացի ջրավազանների կառուցումից տնտեսավարողներին հնարավորություն տալ նաև ընդլայնել առկա ջրավազանները, այգեհիմնման նպատակով թույլատրել նաև հողի ձեռքբերում: Միաժամանակ, ջրավազանների կառուցման և/կամ ընդլայնման հնարավորություն է տրվում նաև համայնքներին։ Այդ կապակցությամբ հայտնում ենք հետևյալը.
1) ՀՀ ֆինանսների նախարարության 30.08.2021թ. N 01/8-1/13762-2021 գրությամբ առաջարկել էինք հստակեցնել՝ արդյոք իրականացվել է ոռոգման արդիական համակարգերի ներդրման գործող ծրագրի (հաստատվել է ՀՀ կառավարության 07.03.2019թ. N 212-Լ որոշմամբ և ՀՀ կառավարության 03.06.2021թ. N 927-Լ որոշման համաձայն ուժը կորցրած է ճանաչվելու 2022թ․ հունվարի 1-ից) մեկնարկից մինչ օրս վերջինիս ընթացքի վերլուծություն, մասնավորապես՝ արդյոք գնահատվել է գործող ծրագրի իրականացման արդյունավետությունն ու անհրաժեշտությունը, վերհանվել են վերջինիս  իրականացման ընթացքում գրանցված արդյունքները, ի հայտ եկած խնդիրներն ու թերությունները, ձեռնարկվել են համապատասխան միջոցառումներ դրանց վերացման ուղղությամբ։ Միաժամանակ առաջարկել էինք հստակեցնել նաև՝ արդյոք Նախագիծ 1-ով կատարվող փոփոխությունները նպաստելու են Ծրագրի իրականացման արդյունավետության բարձրացմանը և արդյոք այդ ուսումնասիրությունների արդյունքները հիմք են հանդիսացել Նախագիծ 1-ով նախատեսված ծախսերի փոխհատուցման չափերի մշակման համար: Նախագիծ 1-ին կից ներկայացված ամփոփաթերթում նշվել է, որ փոխհատուցման բաղադրիչով ծրագրին մասնակցությունը գրավիչ չէ տնտեսավարողների համար (ծրագրի շրջանակում ընդամենը ներդրված 974,4 հա տարածքներից միայն 70,8 հա է ներդրվել փոխհատուցման բաղադրիչով)։ Տնտեսավարողների շրջանում կատարված հարցումները վկայում են, որ դրա հիմնական պատճառը կատարված ծախսերի փոխհատուցման ցածր տոկոսն է (16% և 18%)։ 
Այդ կապակցությամբ, հաշվի առնելով, որ 2021 թվականի հունիս ամսին Ծրագրով արդեն իսկ իրականացվել է կատարված ծախսերի փոխհատուցման տոկոսի բարձրացում՝ 16%-ի և 18%-ի փոխարեն սահմանելով՝ 22% և 25%՝ ուստի առաջարկում ենք Ծրագրի փոփոխությամբ պայմանավորված արդյունքների վերլուծությունից հետո նոր միայն ձեռնամուխ լինել կատարված ծախսերի փոխհատուցման չափի էլ ավելի բարձրացմանը:
	Մասամբ է ընդունվել։
	Ոռոգման արդիական համակարգերի ներդրման համաֆինանսավորման ծրագրի նախորդ ժամանակահատվածի արդյունքների    վերլուծությունից պարզ է դառնում, որ փոխհատուցման բաղադրիչով ծրագրին մասնակցությունը գրավիչ չէ տնտեսավարողների համար (ծրագրի շրջանակում ընդամենը ներդրված 987,1 հա տարածքներից միայն 71,5 հա է ներդրվել փոխհատուցման բաղադրիչով)։ Տնտեսավարողների շրջանում կատարված հարցումները վկայում են, որ դրա հիմնական պատճառը կատարված ծախսերի փոխհատուցման ցածր տոկոսն է (16% և 18%)։ Միաժամանակ 2021 թվականի հունիսի 29-ին ՀՀ վարչապետի պաշտոնակատարի մոտ կայացած գյուղատնտեսության ոլորտի խնդիրների,  ոռոգման գործընթացի և ջրային ոլորտի բարեփոխումների ծրագրերի մասին խորհրդակցության ժամանակ հանձնարարվել է վերանայել ոռոգման արդիական համակարգերի ներդրմանը միտված պետական նպատակային ծրագիրը՝ ավելի ընդգրկուն, զանգվածային և տարածված դարձնելու տեսանկյունից։  
	 




	2. Նախագիծ 1-ով (1-ին կետի 2-րդ ենթակետ) նախատեսվում է Ծրագրի մասնակից սահմանել նաև համայնքները (միայն ջրավազանների կառուցման և/կամ ընդլայնման դեպքում)։ Այս կապակցությամբ հարկ է նշել, որ եթե նախատեսվում է որպես Ծրագրի մասնակից դիտարկել որևէ համայնքում գրանցված ֆիզիկական կամ իրավաբանական անձանց կամ որևէ համայնքի կողմից ստեղծված իրավաբանական անձանց, ապա վերջիններս արդեն իսկ հանդիսանում են Ծրագրի մասնակիցներ, հակառակ դեպքում՝ համայնքների մասնակցությունը պետության կողմից իրականացվող աջակցության ծրագրերին որպես կանոն դիտարկվում է սուբվենցիոն ծրագրերի շրջանակներում: Ուստի կարող է առաջանալ այնպիսի իրավիճակ, երբ համայնքը սուբվենցիոն ծրագրի շրջանակներում ջրավազան կառուցելուց հետո կարող է դիմել նաև վերջինիս կառուցման համար փոխհատուցում ստանալու նպատակով, այսինքն ՀՀ պետական բյուջեով տարբեր նպատակների համար նախատեսված գումարները կարող են ուղղվել մեկ՝ միևնույն արդյունքի ստեղծմանը:
	Ընդունվել է։


	3. Նախագիծ 1-ի 1-ին կետի 4-րդ ենթակետի համաձայն՝ Ծրագրի շրջանակում այգեհիմնման նպատակով թույլատրվում է հողի ձեռքբերում, եթե չի գերազանցվում ծրագրով գնահատված առավելագույն սահմանաչափերը: Այդ կապակցությամբ լրացուցիչ հիմնավորման անհրաժեշտություն ունի այգեհիմնման նպատակով հողի ձեռքբերման ծախսերը փոխհատուցվող ծախսերում ընդգրկելու առաջարկը, քանի որ Ծրագրով գնահատված ծախսերի առավելագույն սահմանաչափերը չեն փոփոխվում: Այստեղ պարզորոշ չէ, թե Ծրագրով արդեն իսկ հաստատված այգեհիմնման ծախսերի նախահաշիվներում (որտեղ սպառիչ սահմանված են անհրաժեշտ ծախսերը) ինչպես է հաշվարկվելու հողի ձեռքբերման ծախսերը և արդյոք այդ ծախսերի գծով փոխհատուցում նախատեսելու հանգամանքը հետագայում չի առաջացնի նախահաշիվներում փոփոխություններ կատարելու և ըստ այդմ պետական բյուջեում լրացուցիչ միջոցներ նախատեսելու անհրաժեշտություն:   
 Միաժամանակ առաջարկում ենք տվյալ կետում հստակ ամրագրել Ծրագրով գնահատված որ սահմանաչափերին է վերաբերում սահմանափակումը՝ հեկտարների, թե ծախսերի առավելագույն սահմանաչափերին: 
	Ընդունվել է։







